
4-5 саастаах  оҕолорго ситимнээх саҥаны уонна тылы сайыннарыыга уус-уран айымньыларынан хатылыыр дьарыктаныы.
Тема: «Остуоруйа алыптаах кинигэтэ»

                                                    Вилюйск 2022 г

4-5 саастаах оҕолорго ситимнээх саҥаны уонна тылы сайыннарыыга уус-уран айымньыларынан хатылыыр дьарыктаныы « Остуоруйа дойдута».

Сыала: - Остуоруйаҕа тапталы иҥэрии, билиилэрин дириҥэтии.

Соруктара: 

- Оҕоҕо остуоруйа көмөтүнэн төрөөбүт дойдутун уус-уран айымньыларын  билиһиннэрии;

- Араас таабырыннары таайарга үөрэтии;

- Кинигэни таптыырга, харыстыырга үөрэтии;

-  Билэр-көрөр баҕаларын уһугуннарыы; 

- Тылларын саппааһын байытыы;

- Өйдөрүгэр тутар, болҕомтолоох, толкуйдуур дьоҕурдарын сайыннарыы;

- Ойууну тупсаран араас өҥүнэн кырааскалааһын, кэпсээһин.
Туттар тэриллэр: ИКТ , кэмбиэрт, сэбирдэхтэр, сибэккилэр, остуоруйаттан хартыыналар, кырааскалыырга ойуулаах лиистэр, корзинаҕа кинигэлэр, өҥнөөх уонна восковой харандаастар.

Иннинээҕи үлэлэр: Остуоруйалары хатылатыы. Таабырыннары таайтарыы. Кинигэ ойууларынан кэпсэтии, мультиктары көрүү.

Дьарыктаныы хаамыыта: 
Дьарыкка оҕолор хаама сылдьаллар, сөпкө эппиэттээбит оҕоҕо быалаах лыах ойуу кэтэрдиллэр. Куобах оруолугар – иккис иитээччи.
Иитээччи: - Үтүө күнүнэн оҕолоор, Тоҕо мин эһигини муспутум буолуой? Көрүҥ эрэ бу сурук кэлбит биһиэхэ. Почтальон аҕалбыт. Ким ыыппыта биллибэт, таабырын таайдаххытына биллэр эбит.

Кыһыннары сайыннары сыгынах дьиэлээх, кыһын маҕан, сайын бороҥ сонноох, мэлдьи куттас кыылчааны ким этиэй? (куобах)

-Арыйыахха уонна ааҕыаххайыҥ тугу суруйар эбитий?    
Куобах: -  «Оҕолоор, мин эһиэхэ ыалдьыттыы баран, кэһиибин элбэх кинигэ аҕалан испитим баара, албын саһылы көрсүбүтүм, саһыл корзинабын кистээбит, миэхэ сэбирдэхтэри биэртэ уонна таайдаххына биэриэм диэбитэ, көмөлөһүҥ эрэ. Сэбирдэхтэри сибэккилээх хонууга чөҥөчөххө хааллардым. Куобахчаан.

Иитээччи: - Сөбүлүүгүт дуо остуоруйаны. Остуоруйалар араастаах буолаллар: алыптаах, норуот айбыт остуоруйалара, кыыллардаах остуоруйалар. Ким айарый остуоруйаны? (бэйиэттэр). Остуоруйаны уһуйааҥҥа иитээччилэр, дьиэҕитигэр ийэлэргит, дьонноргут, эһиэхэ  оҕолоругар кэпсииллэр, онтон эһиги улахан дьон буоллаххытына эмиэ кэпсиэххит. 
- Оҕолоор көмөлөһө барабыт дуо? Остуоруйаҕа куруук үтүө санаа, хорсун быһыы хайаан даҕаны хотор, мөкү быһыыланыы, албыннааһын – мэлдьитин хотторор.  Онон биһиги хайаан да кыайыахпыт!
-Чэ эрэ, манна төгүрүк иһигэр турдубут, харахпытын симтибит, санныбытыттан тутуһабыт уонна миигин үтүктэн саҥарабыт:

 -Эргичий-тэлэкэчий төгүрүк иим,

 Күөрчэхтии  ытылын, көтүтэн илт

 Остуоруйа дойдутугар тириэрт.
 (быыстар арыллан биэрэллэр). Сибэккилээх хонуу көстөр. Оҕолор сорудахтаах сэбирдэхтэри булаллар. Иитээччи сэбирдэхтэри  бэрээдэгинэн биирдиилээн ылан ааҕар.
I. Таабырыннары таайыы.

Иитээччи:- Бастакы таабырыны таайтарабын:
- Ким бэрэскилээх корзинаны сүкпүтэй                                                                                      Чөҥөчөххө олорон сиэри гыммытай? (Эһэ)

2. Оҕонньордоох эмээхсин иккиэйэҕин эрэ олорторо.                                                                Хаартан кыысчааны кыһан оҥорторо,                                                                                                          Этиҥ ханнык остуоруйаный?                                                                                               Кыысчааннарын аата ким этэй? (Снегурочка-Хаарчаана)
3. -  Ыраах ойуур иһигэр                                                                                                                                                  Үс буолан олороллор.                                                                                                                                                              Үһүөннэригэр устууллаахтар,                                                                                                                                                 Хааһылаах миискэлээхтэр,                                                                                                                                        Утуйар оронноохтор.                                                                                                                                             Биллигит эни остуоруйаны?(үс эһэ)

4. Ктуйахтыын, куоскалыын,                                                                                                                                                    Ыттыын сиэн кыыстыын,                                                                                                                                    бары эбэлээх эһээлэригэр көмөлөһө сүүрэн кэлэллэр,                                                                           Күргүөм оҕуруоттарын хомуйаллар. (Эриэппэ)

5.  Ааннарын алҕас арыйан биэрээхтээбиттэр.                                                                                                                Адьырҕа кыылга түбэспиттэр, сүппүттэр. (7 Козлят и волк)

6. Үһүөн кэргэн ылбыттар,                                                                                                                                     Убайдарыгар баай ыал кыргыттара,                                                                                                                                   Бырааттарыгар бадараан баҕата түбэспит.                                                                                                              Бүтэһигэр Сарыабына кыыска кубулуйбут. ( Царевна-лягушка).

- Маладьыастык таайдыгыт дии, дьэ аны иккис сэбирдэҕи көрүөххэйиҥ:
II.  Кинигэ ойуутунан көрөн остуоруйаны бил диэбит саһыл. (ИКТ дуоскаҕа «Саһыл уонна туруйа», «Куобах дьиэтэ», «Куоска уонна бөтүүк», «Таал-таал эмээхсин, «Бэйбэрикээн эмээхсин», остуоруйалартан кинигэ иллюстрациялара ыйаммыттарын оҕолор биирдиилээн таайаллар

- Маладьыастар, элбэх да остуоруйаны билэр эбиккит, барытын таайдыгыт дии.

III.  Салгыы барабыт. Үһүс сэбирдэҕи ылан ааҕабыт.Аны остуоруйа геройдарын таай – диэн сорудах.

Иитээччи остуоруйаттан быһа тардыылары ааҕар (нууччалыы да буолуон сөп). Оҕолор ону истэн остуоруйаны таайаллар, ханнык герой саҥарбытын этэллэр. Оччоҕо экраҥҥа сөптөөх геройдар көстөн кэлэллэр.

Иитээччи ааҕар: 

1. - Ку-ка-ре-ку, мин бөтүүкпүн. 

 Уһун чиргэл атахпар
 Кыһыл шпоралаах саппыкылаахпын.

          Санныбар - сытыы хотуур сүгэһэрдээхпин

 Албын саһылы үүрүөхтээхпин. 
Таайыҥ эрэ, ханнык остуоруйа эбитин? Саһыл, дьиэ, куобах, бөтүүк. (Куобах дьиэтэ)

2. - Бах, бах,
Баҕа буоламмын,
Күтэр эрэйдээҕи
Үрдүк арҕаһыгар үнкүүлээммин,
Үкэр от үҥүүлэнэммин,
Манчаары от батастанаммын,
Баран иһээхтиибин, оҕолоор!
Аллан, Амма мин дойдум,
Суола, Таатта — мин дойдум! — диэн ырыалаах буолан испит.
Этиҥ эрэ, ханнык остуоруйа дьоруойай? Баҕа , күтэр, (Баҕа аттаммыта)

3.  По щучьему веленью, по моему хотенью - поезжайте, сани, домой...
Сордоҥ, солуурчах, оһох, сарыабына экраҥҥа  көстөллөр (“По щучьему веленью” –     

нуучча норуотун остуоруйата)                    
IV.   Хамсаныылаах тохтобул. “Нэдиэлэ күннэрэ”
Нэдиэлэ аайы уһуйааммар хааман-сиимэн тиийэбин

Бэнидиэнньиккэ – доҕоттордуун көрүстүм (илиилэрин далбаатаныы, мичээрдээһин)
Иккис күҥҥэ – хайысхалары үөрэттим (уҥа-хаҥас, үөһээ-аллараа төбөлөрүн   хамсатыы),

Сэрэдэҕэ – сэрээккэлээн имиттим ( илиилэрин иннигэр, үөһээ, туора ууналлар)

Төрдүс күҥҥэ – олорон уруһуйдаатым, 
Бэһис күҥҥэ – дьиэрэҥкэйдээн үҥкүүлээтим.

Субуотаҕа – мээчик хапса оонньоотум (илиилэринэн имитация оҥороллор)
Өрөбүл күммэр –утуйан сынньанным.

V.  Бүтэһик сэбирдэхпитин ылабыт

Тыллары ситэр диэн оонньуу:

Крошечка-  (Хаврошечка)

Царевна-(Лягушка)

Жар - (Птица)

Василиса - (Премудрая)

Змей – (Горыныч) 

Иитээччи - маладьыастар оҕолор, сорудахтары толордугут.  Куобахпыт тиийэн кэллэ. Кинигэтин булбут, оҕолорго көрдөрөр  “Остуоруйалар”.
VI.  Куобах (махтанар)                                                                                                                      

· Албын саһылтан кинигэбин ыларбар көмөлөспүккүтүгэр махтанабын уонна кэһиибин ойуулаах кинигэ бэлэхтиибин – диир. Өссө эһиэхэ бу хартыыналары аҕалбытын барыгытыгар түҥэтэбин (кырааскалыырга араас остуоруйа геройдара). Оҕолор ылаллар уонна кырааскалыыллар. Бүтэн баран куобахха ханнык геройу кырааскалаабыттарын кэпсииллэр.
Куобах оҕолору кэпсээннэрин иһин хайгыыр уонна кинигэҕитин мэлдьи харыстаарыҥ, элбэх остуоруйалары, кэпсээннэри ааҕаарыҥ – диир уонна быраһаайдаһан барар.

VII. Түмүк. 

Иитээччи: -  Хайа оҕолоор, остуоруйа дойдута кэрэхсэбиллээх эбит дуо? Куобахпыт бэлэхтээбит кинигэтигэр үөрдүгүт? (оҕолор санааларын этэллэрин истии) . 
Кинигэни хайдах харыстыыбыт?  Былдьаһан тардыһабыт? Лииһин марайдыыбыт? Бүк тутабыт? Сиргэ быраҕабыт? 

· Сөп, оччоҕо ханна кинигэни уурабыт? (анал полкаҕа).
· Оҕолор остуоруйабыт дойдутуттан дьиэбитигэр төннөбүт дуо? Эмиэ төгүрүк иилэригэр олороллор, санныларыттан тутуһаллар, иэҕэҥнииллэр, харахтарын симэллэр, 10 таҥнары ааҕаллар, быыс ол кэмҥэ сабыллар. Иитээччи хайгыыр, ким элбэх  лыаҕы хомуйбутун ааҕаллар.
